
   Il-Qorti tal-Ġustizzja tal-Unjoni Ewropea 

STQARRIJA GĦALL-ISTAMPA Nru 33/17 

Il-Lussemburgu, 27 ta’ Marzu 2017 

Forum tal-Membri tal-Ġudikatura 

 

Ċelebrazzjoni tas-60 anniversarju tal-iffirmar tat-Trattati ta’ Ruma 

Dikjarazzjoni tal-Qorti tal-Ġustizzja tal-Unjoni Ewropea 
fl-okkażjoni tal-Forum tal-Membri tal-Ġudikatura li jlaqqa’ 

l-Presidenti tal-qrati kostituzzjonali u supremi tal-Istati Membri 

Fil-kuntest taċ-ċelebrazzjonijiet tas-60 anniversarju tat-Trattati ta’ Ruma, ser jinżamm Forum 
tal-Membri tal-Ġudikatura tal-Istati Membri organizzat mill-Qorti tal-Ġustizzja tal-Unjoni 
Ewropea, li jlaqqa’ l-Presidenti tal-qrati kostituzzjonali u supremi, fil-Lussemburgu fis-27 u t-
28 ta’ Marzu 2017.  

Il-Forum tal-Membri tal-Ġudikatura ser ikollu bħala suġġett: “In-netwerk tal-ġustizzja 
Ewropea: garanzija ta’ ġustizzja ta’ kwalità”. 

Is-seduta ta’ għeluq għandu jixxandar b’mod dirett bejn il-17.00 u s-18.00.  

 

Fl-okkażjoni ta’ dan l-anniversarju, il-Qorti tal-Ġustizzja adottat id-dikjarazzjoni li ġejja: 

“L-Unjoni Ewropea tikkostitwixxi Unjoni ta’ dritt li mhux biss għaddiet minn tkabbir iżda wkoll 
minn approfondiment minn meta ġew iffirmati t-Trattati ta’ Ruma. 

Is-60 anniversarju ta’ dak l-iffirmar joffri l-okkażjoni biex tiġi enfasizzata l-importanza tad-
djalogu, kostantement imġedded, bejn il-Qorti tal-Ġustizzja tal-Unjoni Ewropea u l-qrati 
nazzjonali, fir-rispett tal-kulturi u s-sistemi legali speċifiċi tagħhom u tal-lingwi li fihom 
jesprimu ruħhom. 

F’dan l-ispirtu, il-Qorti tal-Ġustizzja tal-Unjoni Ewropea laqgħet fil-Lussemburgu l-Presidenti 
tal-qrati kostituzzjonali u supremi tal-Istati Membri sabiex jiġi approfondit in-netwerk ta’ 
kooperazzjoni ġudizzjarja, prova ta’ kif żviluppa verament spazju ġuridiku Ewropew. 

Hija trid tenfasizza r-rwol essenzjali tan-netwerk ġudizzjarju tal-Unjoni Ewropea kompost mill-
qrati nazzjonali u mill-Qorti tal-Ġustizzja, fl-iżvilupp u r-rispett tad-drittijiet fundamentali kif 
ukoll tal-valuri ta’ demokrazija u tal-Istat ta’ dritt li fuqhom hija bbażata l-Unjoni. 

Il-Qorti tal-Ġustizzja tal-Unjoni Ewropea, b’kooperazzjoni stretta mal-qrati nazzjonali, ser 
tkompli twettaq il-missjoni fdata lilha mit-Trattati li tiżgura l-osservanza tad-dritt minn kulħadd 
u għal kulħadd u, bis-saħħa ta’ dan, li tiggarantixxi l-valuri komuni taċ-ċittadini tal-Unjoni u tal-
Istati Membri.” 

 

Dokument mhux uffiċjali għall-użu tal-mezzi tax-xandir, li ma jorbotx lill-Qorti tal-Ġustizzja. 

Programm  

It-Tnejn 27 ta’ Marzu 2017  

9.30  Ftuħ tal-Forum minn K. Lenaerts, President tal-Qorti tal-Ġustizzja  

9.40   L-ewwel sessjoni ta’ ħidma: “In-netwerk tal-ġustizzja Ewropea, element 
indispensabbli għal ġustizzja Ewropea ta’ kwalità”  

 Is-sessjoni ser tiġi ppresjeduta minn K. Lenaerts, President tal-Qorti tal-
Ġustizzja  

 Is-suġġett ser jiġi ppreżentat minn J.-M. Sauvé, Viċi President tal-Kunsill 
tal-Istat tar-Repubblika Franċiża, u minn M. Szpunar, Avukat Ġenerali tal-
Qorti tal-Ġustizzja 

11.15   It-tieni sessjoni ta’ ħidma: “Modalitajiet tal-kooperazzjoni bejn il-Qorti 
tal-Ġustizzja tal-Unjoni Ewropea u l-qrati nazzjonali”  

 Is-sessjoni ser tiġi ppresjeduta minn A. Tizzano, Viċi President tal-Qorti tal-
Ġustizzja  

 Is-suġġett ser jiġi ppreżentat minn S. Denham, President tal-Qorti Suprema 
tal-Irlanda u K. Rennert, President tal-Qorti Amministrattiva Federali tal-
Ġermanja u minn A. Rosas, Imħallef fil-Qorti tal-Ġustizzja  

14.45   It-tielet sessjoni ta’ ħidma “Sfida tan-netwerk ta’ kooperazzjoni: il-
protezzjoni tad-data personali”  

 Is-sessjoni ser tiġi ppresjeduta minn R. Silva de Lapuerta, President ta’ 
Awla tal-Qorti tal-Ġustizzja. 

 Is-suġġett ser jiġi ppreżentat minn C. Lesmes Serrano, President tal-Qorti 
Suprema tar-Renju ta’ Spanja u minn M. Ilešič, President ta’ Awla tal-Qorti 
tal-Ġustizzja, u  

17.00   Sessjoni ta’ għeluq  

 “Is-sittin anniversarju tal-iffirmar tat-Trattati ta’ Ruma: minn Ewropa 
tas-swieq għall-Ewropa taċ-ċittadini”  

“Il-kontribut tal-Qorti tal-Ġustizzja għall-kostruzzjoni tal-Ewropa”, minn 
K. Lenaerts, President tal-Qorti tal-Ġustizzja.  

“Il-kontribut tal-Qorti Ġenerali għall-kostruzzjoni tal-Ewropa”, minn 
M. Jaeger, President tal-Qorti Ġenerali.  

“Il-perspettiva ta’ Stat Membru fundatur”, minn P. Grossi, President tal-
Qorti Kostituzzjonali tar-Repubblika Taljana.  

“Il-perspettiva ta’ Stat Membru aderenti”, minn R. Norkus, President tal-
Qorti Suprema tal-Litwanja.  

It-Tlieta 28 ta’ Marzu 2017  

8.45   Preżentazzjoni tal-Kawżi C-490/16, A.S. u C-646/16, Jafari, minn 
L. Bay Larsen, President ta’ Awla tal-Qorti tal-Ġustizzja.  

9.30   Attendenza għas-seduta għat-trattazzjoni fil-Kawżi C-490/16, A.S. u C-
646/16, Jafari, quddiem l-Awla Manja tal-Qorti tal-Ġustizzja.  

